
«ՀԱՆՐԱՅԻՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ 
ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 
	                                                                     1. ՀՀ հատուկ քննչական ծառայություն
	09.03.2021թ.

	
	N 18-1766գ-21

	«Հանրային ծառայության մասին» Հայաստանի Հանրապետության օրենքում լրացումներ կատարելու մասին» օրենքի նախագծի  վերաբերյալ ՀՀ հատուկ քննչական ծառայությունը դիտողություններ և առաջարկություններ չունի: 

	Ընդունվել է
	 

	                  2. ՀՀ ազգային անվտանգության ծառայություն
	10.03.2021թ.

	
	N 11/195

	«Հանրային ծառայության մասին» Հայաստանի Հանրապետության օրենքում լրացումներ կատարելու մասին» օրենքի նախագծում առաջարկում ենք «քննչական մարմինների ղեկավարների» բառերը փոխարինել «Հատուկ քննչական ծառայության պետի, Քննչական կոմիտեի նախագահի» բառերով՝ հաշվի առնելով, որ քննչական մարմիններ կան նաև ՀՀ ազգային անվտանգության ծառայությունում և ՀՀ պետական եկամուտների կոմիտեում: 
	Ընդունվել է
«քննչական մարմինների ղեկավարների» բառերը փոխարինվել էին «Հատուկ քննչական ծառայության պետի, Քննչական կոմիտեի նախագահի» բառերով, սակայն 
  24.03.2021թ-ին Նախագծում կատարվել է փոփոխություն: 
    Տե՛ս ամփոփաթերթի 5-րդ կետի 1.1.-ին կետում. 

	 

	                         3. ՀՀ պետական եկամուտների կոմիտե
	11.03.2021թ.թ.

	
	N 01/11-1/13516-2021

	Հանրային ծառայության մասին» Հայաստանի Հանրապետության օրենքում լրացումներ կատարելու մասին» օրենքի նախագծի վերաբերյալ հայտնում ենք, որ դիտողություններ և առաջարկություններ չունենք:

	          Ընդունվել է
	 

	                    4. ՀՀ ֆինանսների նախարարություն
	22.02.2021թ.

	
	N 01/11-4/3923-2021

	ՀՀ ֆինանսների նախարարությունն ուսումնասիրել է Հանրային ծառայության մասին Հայաստանի Հանրապետության օրենքում լրացումներ կատարելու մասին օրենք​ի նախա​գիծը և հայտնում է, որ դիտողություններ և առաջարկություններ չունի:


	     Ընդունվել է
	 

	                          5. ՀՀ վարչապետի աշխատակազմի քաղաքացիական       

                                                  ծառայության գրասենյակ

	24.03.2021թ.

	
	N 42/43.7/9383-2021

	1. Առաջարկվող լրացումների, մասնավորապես՝ քննչական մարմինների ղեկավարների մամուլի քարտուղարի պաշտոնի հետ կապված հայտնում ենք, որ Օրենքի 8-րդ հոդվածով մամուլի քարտուղարների և հասարակայնության հետ կապերի ստորաբաժանման վերաբերյալ օրենսդիրը նախատեսել է որոշ կարգավորումներ, որոնց նպատակը, ըստ էության, միևնույն կամ կրկնվող գործառույթներ ունեցող պաշտոնների բացառումն է։ Այսպես՝ Օրենքի 8-րդ հոդվածի  7-րդ մասով սահմանվում է, որ նախարարություններում հասարակայնության հետ կապերի ստորաբաժանման ղեկավարի պաշտոնը հայեցողական պաշտոն է, որը Օրենքով սահմանված կարգով զբաղեցնում է մամուլի քարտուղարը, այսինքն՝ չի նախատեսվում կառուցվածքային ստորաբաժանման ղեկավարի պաշտոն, այլ նախատեսվում է միայն մամուլի քարտուղարի պաշտոն, որը միաժամանակ կհանդիսանա նաև կառուցվածքային ստորաբաժանման ղեկավար։
 Նույն հոդվածի  11-րդ մասով սահմանվում է, որ այն մարմիններում, որտեղ սահմանված չէ մամուլի քարտուղարի պաշտոն, և առկա չէ հասարակայնության հետ կապերի ստորաբաժանում, մամուլի քարտուղարի պարտականությունների կատարումը մարմնի ղեկավարի հրամանով կարող է վերապահվել մարմնի ղեկավարի օգնականին: Այս դեպքում ևս նախատեսվում է մեկ պաշտոն՝ մամուլի քարտուղարի կամ լրատվական կամ հասարակայնության հետ կապերի հետ տարվող աշխատանքների գործառույթների իրականացման կրկնությունը բացառելու նպատակով: 

Քննչական մարմիններում, մասնավորապես՝ Քննչական կոմիտեի կառուցվածքով նախատեսված է տեղեկատվության և հասարակայնության հետ կապերի ստորաբաժանում, որը իրականացնում է Քննչական կոմիտեի, այդ թվում՝ Քննչական կոմիտեի նախագահի գործունեության լուսաբանումը, իսկ մամուլի քարտուղարի պաշտոն նախատեսվելու դեպքում կստացվի գործառույթների իրականացման կրկնություն, և դրանով է պայմանավորված, որ Օրենքով ի սկզբանե չի նախատեսվել քննչական մարմինների ղեկավարի մամուլի քարտուղարի պաշտոն:

Բացի այդ, հայտնում ենք, որ քննչական մարմինների՝ օրենքով սահմանված դեպքերում և կարգով մինչդատական քրեական վարույթ կազմակերպելու և իրականացնելու գործառույթների հետ կապված հարցերի լուսաբանման, մամուլի և/ կամ հասարակայնության հետ աշխատանքների կազմակերպումը և իրականացումը կարող է վերապահվել պետական ծառայողներին (ստորաբաժանմանը և դրա ղեկավարին)՝ առանց նախատեսելու մամուլի քարտուղարի հանրային հայեցողական պաշտոն, քանի որ նշված գործառույթները չեն պարունակում և չեն կարող պարունակել քաղաքական չեզոքության սկզբունքը խախտող տարրեր։ Այսինքն, պարտադիր կերպով մամուլի քարտուղարի պաշտոն օրենսդրի կողմից սահմանվել է այն մարմինների ղեկավարների համար, որոնց գործունեությունը ենթադրում է հրապարակային ելույթների կամ մամուլում հրապարակումների ոչ միայն մասնագիտական բովանդակությամբ ուղղվածություն, այլ նաև քաղաքական։

Վերոգրյալի հաշվառմամբ, և նկատի ունենալով այն հանգամանք, որ Քննչական կոմիտեում գործում է տեղեկատվության և հասարակայնության հետ կապերի ստորաբաժանում՝ առաջարկում ենք մամուլի քարտուղարի գործառույթներն իրականացնել նշված ստորաբաժանման միջոցով։ 

Իսկ կառուցվածքի փոփոխության դեպքում այդ ստորաբաժանման գործունեությունը դադարեցնելու հնարավոր դեպքում, մամուլի քարտուղարի գործառույթները վերապահել Քննչական կոմիտեի նախագահի օգնականին՝ Օրենքի 8-րդ հոդվածի 11-րդ մասի կարգավորումներին համապատասխան։ 

Արդարացիորեն կարող է հարց առաջանալ, թե ինչպես համապատասխան ստորաբաժանում չունենալու պարագայում մամուլի քարտուղարի գործառույթները կարող են վերապահվել քննչական մարմնի ղեկավարի օգնականին, եթե այդպիսի պետական հայեցողական պաշտոն (օգնական) Օրենքը նույնպես չի նախատեսել։ 
	  Ընդունվել է

 
	 

	1.1. Այս կապակցությամբ հայտնում ենք, որ Քննչական կոմիտեի ղեկավարի՝ որպես պետական մարմնի ղեկավարի, օգնականի և խորհրդականի պետական հայեցողական պաշտոն նախատեսելու Նախագծով ներկայացված առաջարկության վերաբերյալ առարկություններ չունենք։
 Սակայն առաջարկում ենք «քննչական մարմինների ղեկավարների» և/կամ «քննչական մարմինների ղեկավարների տեղակալների» բառերը վերաձևակերպել կոնկրետ հանրային իշխանության մարմնի անվանումով (օրինակ՝ Քննչական կոմիտեի նախագահ կամ Հակակոռուպցիոն կոմիտեի նախագահ)։ Առաջարկը պայմանավորված է այն հանգամանքով, որ մինչդատական քրեական վարույթի կազմակերպման և իրականացման սահմանադրական գործառույթի շրջանակներում «քննչական մարմնի» ղեկավարը հանդես է գալիս որպես Սահմանադրությամբ և օրենքներով իրեն վերապահված լիազորությունների սահմաններում անհատական հիմունքներով անկախության սկզբունքի հիման վրա որոշումներ ընդունող, այդ որոշումների, ինչպես նաև իր պաշտոնից բխող նպատակների և խնդիրների իրականացման համար պատասխանատվություն կրող՝ պետական ինքնավար պաշտոն զբաղեցնող անձ։ Այսինքն, որպես «քննչական մարմնի» ղեկավարի, օրինակ՝ խորհրդականի պաշտոն նախատեսելը կարող է տարընկալում առաջացնել որպես ինքնավար պաշտոն զբաղեցնող անձի գործառույթների իրականացման հետ կապված խորհրդատվական, վերլուծական բնույթի աշխատանքի և ինքնավար պաշտոն զբաղեցնող անձի անհատական հիմունքներով անկախության սկզբունքի հիման ընդունվող որոշումների անհամատեղելիության իմաստով։ Այսինքն, խորհրդականի և օգնականի պետական հայեցողական պաշտոն նախատեսելու կարգավորման կապակցությամբ Գրասենյակի կողմից առարկությունների բացակայությունը պայմանավորում ենք որպես հանրային իշխանության մարմնի ղեկավարի կառավարչական իրավահարաբերությունների շրջանակում վերապահված լիազորությունների արդյունավետ իրականացման համար այդպիսի պաշտոններ (խորհրդական, օգնական) նախատեսելու անհրաժեշտությամբ։ 

Միևնույն ժամանակ ոչ բոլոր քննչական մարմինների ղեկավարներն են կառավարչական լիազորությունների իմաստով հանդիսանում հանրային իշխանության մարմնի ղեկավարներ։ Օրինակ՝ Օրենքի 8-րդ հոդվածում «քննչական մարմնի ղեկավար» եզրույթի գործածումը կարող է մեկնաբանվել որպես ՊԵԿ քննչական մարմնի կամ ԱԱԾ քննչական դեպարտամենտի ղեկավարների խորհրդական կան օգնական ունենալու իրավական հնարավորություն։

	Մասամբ է ընդունվել

  1.1 Հաշվի առնելով 24.03.2021թ-ին ԱԺ կողմից երկրորդ ընթերցմամբ «Հակակոռուպցիոն կոմիտեի մասին» օրենքի ընդունումը և «Հատուկ քննչական ծառայության մասին» օրենքն ուժը կորցրած ճանաչելու հանգամանքը՝ Նախագծում «քննչական մարմինների ղեկավարների» բառերը վերաձևակերպվել են «քննչական կոմիտեի նախագահի» բառերով: 

 Միաժամանակ, նկատի ունենալով, որ դեռևս Հակակոռուպցիոն կոմիտեի կառուցվածքը, անվանացանկը և հաստիքացուցակը հաստատված չէ, իսկ ՀՀ Վարչապետի 15.02.2021թ.-ի թիվ 128-Ա որոշման համաձայն՝ ՀՀ կառավարության 04.09.2014թ.-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա որոշումը և  26.04.2018թ.-ի «Հայաստանի Հանրապետության քննչական կոմիտեի կառուցվածքը, անվանացանկը և հաստիքացուցակը հաստատելու, Հայաստանի Հանրապետության կառավարության 2014 թվականի սեպտեմբերի 4-ի N 919-Ա որոշումն ուժը կորցրած ճանաչելու մասին» N 522-Ա որոշումները՝ սահմանված ժամկետում, պետք է ճանաչվեն ուժը կորցրած և ինչպես Նախագծի հիմնավորմամբ է ներկայացվել հիշյալ պաշտոնները Քննչական կոմիտեում համալրված են, ուստի Հակակոռուպցիոն կոմիտեում քննարկվող հաստիքները նախատեսելը, կարծում ենք սույն Նախագծի կարգավորման շրջանակից դուրս է, քանի որ դեռևս այդ մարմնի կառուցվածքը, հաստիքացուցակը և անվանացանկը հաստատված չէ:


	

	2. Հարկ է նաև նշել, որ Նախագծով առաջարկվող կարգավորումներին համապատասխան խորհրդականի և օգնականների պաշտոններ նախատեսելու առաջարկն ամբողջականացնելու համար անհրաժեշտ է նաև մշակել և շրջանառել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին օրենքի նախագիծ։
	Ընդունվել է
2. 2014 թվականին, երբ ձևավորվեց Քննչական կոմիտեն, այն պետական համակարգի նոր մարմին հանդիսանալով, իր ստեղծմամբ նորություն էր ՀՀ պետաիրավական համակարգում և ձևավորման ու գործունեության ժամանակահատվածում պարզվեց, որ հարակից օրենքներում առկա են մի շարք բացթողումներ, հակասություններ, որոնք էապես ազդում են Քննչական կոմիտեի գործունեության արդյունավետության, տվյալ մարմնում ծագող վարչաիրավական և աշխատանքային հարաբերությունների կարգավորմանը: 

   Եվ, սկսած նշված ժամանակահատվածից, քննարկվող՝ հայեցողական պաշտոններ զբաղեցնող անձանց վարձատրությունն իրականացվել է (ՀՀ Ֆինանսների նախարարության հետ համատեղ)  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի հավելված 1-ով սահմանված ինքնավար, մարմիններ, անկախ մարմիններ տողում նախատեսված սանդղակներով: 

   Ուստի, Նախագծով առաջարկվող կարգավորումները և հիշյալ պաշտոնները նախատեսելու առաջարկն ամբողջականացնելու, իրավական որոշակիության կանոնները պահպանելու նպատակով, մշակվել է նաև  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագիծ, որով «Քննչական կոմիտե» բաժնում կլրացվեն նոր տողեր և հիշյալ պաշտոնները, քննարկվող օրենքով սահմանված գործակիցներով կներառվեն «Քննչական կոմիտե» բաժնում ապահովելով հստակեցում, ինչպես դա նախատեսված է այլ մարմինների դեպքում:   
	

	
	
	

	                                                                     6. ՀՀ արդարադատության նախարարություն
	02.04.2021թ.

	
	N 01/27.0.01/8231-2021

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Հանրային ծառայության մասին» Հայաստանի Հանրապետության օրենքում լրացումներ կատարելու մասին» և ««Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում լրացումներ կատարելու մասին» օրենքների նախագծերի վերաբերյալ

1. ««Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում լրացումներ կատարելու մասին» օրենքի նախագծի վերնագրում «պետական պաշտոններ» բառերից հետո անհրաժեշտ է լրացնել «ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ» բառերը:
	   Ընդունվել է

	 

	2. Ելնելով «Նորմատիվ իրավական ակտերի մասին» օրենքի 23-րդ հոդվածի պահանջներից՝ ««Հանրային ծառայության մասին» Հայաստանի Հանրապետության օրենքում լրացումներ կատարելու մասին» և «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում լրացումներ կատարելու մասին» օրենքների նախագծերի 2-րդ հոդվածներում «հրապարակմանը» բառն անհրաժեշտ է փոխարինել «հրապարակման օրվան» բառերով:

	       Ընդունվել է
	


ՀՀ ՔՆՆՉԱԿԱՆ ԿՈՄԻՏԵ

